
АҚШ-тың ҚАЗАҚСТАНДАҒЫ ЕЛШІСІ РИЧАРД ХОУГЛАНДТЫҢ СӨЙЛЕГЕН СӨЗІ 
САУДА ЖƏНЕ ДАМУ АГЕНТТІГІ ГРАНТТАРЫНА ҚОЛ ҚОЮ РƏСІМІ  

23 қыркүйек, 2009 жыл 
АҚШ Елшілігі, Астана 

 
АҚШ Сауда жəне даму агенттігінің атынан екі грант келісім-шартына қол қою бақыты маған 
бұйырғанына қуаныштымын.  

АҚШ үкіметі Қазақстанмен сауданы ұлғайтуға жəне елге көбірек инвестиция салуға айрықша 
мүдделі. Бұл екі грант Қазақстанның болашақ экономикалық дамуында шешуші рөл атқаратын 
Каспий теңізі алқабында теңіз саудасына қажетті заңдық жəне физикалық инфрақұрылымды 
жақсартуға көмектеседі.  

Біз Ақтау теңіз портының тиімділігін арттырып, жүк айналымын еселеуге бағытталған бұл 
жобалар Қазақстаның шикі мұнайын Бакуге жөнелтуді, ол жерден Баку-Тбилиси-Жейхан құбыры 
арқылы əлемдік нарыққа шығаруды жеделдетеді деп болжап отырмыз.   

 Ақтау теңіз портының дамуы Солтүстік тарату жүйесі арқылы Ауғанстандағы АҚШ күштеріне 
əскери емес мақсаттағы жүктерді жеткізуде де жанама көмегін тигізеді.   

Шілде айында Маңғыстау өңіріне келу бақыты бұйырып, сол сапарымда облыс əкімінің 
орынбасары Асқар Нұрғалиевпен жəне «ҚазКөлікТеңізФлоты» АҚ басшыларымен кездесіп,  Ақтау 
теңіз портын аралап шыққанмын.  

Сапар барысында екі жоба туралы пікірлескенімде, олар АҚШ-тың көмегін алуға шын ықыласы 
бер екендерін айқын аңғартқан еді.  

«ҚМГ-ТрансКаспий» ЖШС жəне «ҚазКөлікТеңізФлоты» Ұлттық теңіз кеме қатынасы 
компаниясының бұл жобаларды басқарудағы мүмкіндіктеріне кəміл сенемін.  Екі мекеменің де 
менеджменті Қазақстандағы теңіз саудасының болашағы деп айтуға тұрарлық жас та талантты 
көшбасшылардан жасақталған.  

Осы қос грантқа қол жеткізгендерімен шын жүректен құттықтап, оларға табыс тілеймін.  

 

 


